
IKTIRAF:Ramlee (kanan) antara penerimaanugerahpadamalam
penuh bersejarah tersebut.

Ramlee antara penulis
pedalaman dihargai

KOTA KINABALU: Malam
Anugerah Pena Kinabalu
(MAPENA) 2026 baru-baru
ini menjadi medan penghor-
matan terhadap insan seni
yang memperkaya khazanah
kesusasteraan negerimenerusi
karya yang dihasilkan.

Majlis berprestij itu diseri-
kan dengan kehadiran Yang
Dipertua Negeri Sabah, Tun
Musa Aman bersama Toh
Puan Hajah Faridah Tussin.

Turut hadir Timbalan Ket-
ua Pengarah (Dasar) Dewan
Bahasa dan Pustaka (DBP),
Mohd Salahuddin Dato’ Padu-
ka Mohamed yang mewakili
Ketua Pengarah DBP, Datuk
Dr. Hazami Jahari.

MAPENA 2026 menyak-
sikan 24 penerima Hadiah Sas-
tera Sabah 20242025 meneri-
ma pengiktirafan menerusi
karya dalam pelbagai genre
kesusasteraan termasuk novel,
cerpen, puisi, drama, esei,
kritikan serta buku bergambar
kanak-kanak.

Kemuncak acara menyak-
sikan Datuk Jamdin Buyong
dinobat sebagai Sasterawan
Negeri Sabah Kelima, satu
penghormatan tertinggi ke-

pada tokoh yang mencurah
bakti secara konsisten dalam
memperkembangkan dunia
kesusasteraan di Sabah.

Sebagai penerima Anuge-
rah Sastera Negeri Sabah,
beliau menerima wang tunai
RM30,000, watikah penghor-
matanserta kemudahan pener-
bitan karya sebagai tanda
penghargaanterhadapjasadan
sumbangan besar beliaudalam
bidang persuratan.

Dalam himpunan tokoh
dan karya yang diraikan
itu, penulis tempatan dari
pedalaman Sabah, Ramlee
Jalimin Jainin (R]])ataulebih
dikenali dengan nama pena
Tinta Dewata, turut mencatat
pencapaian apabila menjadi
antara penerima anugerah
padamalam penuh bersejarah
tersebut.

Anak kelahiran Kampung
Bayangan, Keningau, yang
dilahirkan padatahun 1959itu
merupakan pesara guru serta
graduan Ijazah Pengurusan
Pentadbiran dan Perundan-
gan Pendidikan, Universiti
Malaysia Sabah (UMS) dan
pemegang Sarjana Sains Pen-
gurusan (MSE), UNITAR.

